
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২
দারোগার দপ্তর, ৮২ম সংখ্যা।




 আগন্তুক। আপনার সেই পুত্ত্রের নাম কি?

 সনাতন। শচীন্দ্রনাথ।

 আগন্তুক। আপনি বলিলেন, শচীন্দ্রনাথের বিবাহের নিমিত্ত অনেকেই আপনার নিকট আগমন করিতেছেন; কিন্তু তাহার বিবাহের স্থির হইতেছে না কেন?

 সনাতন। আমি মনোমত কন্যা পাইতেছি না বলিয়া, এ পর্য্যন্ত বিবাহের ঠিক হয় নাই।

 আগন্তুক। আপনি কিরূপ কন্যা চাহেন?

 সনাতন। কন্যাটী বড় চাহি, এবং বেশ সুশ্রী চাহি।

 আগন্তুক। পুত্ত্রবধূ করিতে সুশ্রী কন্যা পিতা মাত্রই অনুসন্ধান করিয়া থাকেন; কিন্তু বড় কন্যা চাহিতেছেন কেন?

 সনাতন। আমার পুত্ত্রটীর বয়ঃক্রম একটু অধিক হইয়াছে, তাহাতেই একটী বড়গোছের বালিকার অনুসন্ধান করিতেছি। নতুবা মানাইবে কেন?

 আগন্তুক। আপনার পুত্ত্রটীর বয়ঃক্রম কত হইয়াছে?

 সনাতন। পঁচিশ বৎসর।

 আগন্তুক। এ অধিক বয়স কি? আপনি কত বড় বালিকা চাহেন?

 সনাতন। হিন্দুর ঘরে যত বড় সেয়ানা কন্যা থাকিতে পারে।

 আগন্তক। বার বৎসরের অধিক বযস্কা কন্যা হিন্দুর ঘরে কখনই আপনি পাইবেন না।

 সনাতন। বার বৎসর হইলেই যথেষ্ট হইল; কিন্তু কন্যাটী বেশ সুশ্রী হওয়া আবশ্যক। কেন মহাশয়! আপনি এত কথা আমাকে জিজ্ঞাসা করিতেছেন?

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৫:৪০টার সময়, ২৯ ডিসেম্বর ২০২১ তারিখে।

